
	1. ՀՀ ֆինանսների նախարարություն
	29.09.22թ.

	
	N 01/8-3/16911-2022

	Ֆինանսների նախարարությունը, ուսումնասիրելով «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2121-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություն կատարելու թույլտվություն տալու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է հետևյալը. 
Նախագծի 2-րդ կետով նախատեսվում է թույլատրել ՀՀ վարչապետի աշխատակազմին «Քայլ դեպի տուն» միջոցառման շրջանակներում ՀՀ վարչապետի աշխատակազմի և «ԱՌԹԱ» ՍՊԸ միջև 31/05/22թ. կնքված N ՀՀՎԱ-ԷԱՃԾՁԲ-22/26-1 գնման պայմանագրում կատարել փոփոխություններ՝ չկիրառելով ՀՀ կառավարության 2017 թվականի մայիսի 4-ի  N 526-Ն որոշման N 1 հավելվածի 56-րդ կետի 2-րդ ենթակետի պահանջները: Վերոնշված որոշմամբ հաստատված կարգի 56-րդ կետի 2-րդ ենթակետի համաձայն՝ արհեստական է համարվում պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի տասը տոկոսը, իսկ պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում:
Ելնելով վերոգրյալից և նկատի ունենալով, որ Նախագծի ընդունումը հիմնավորող փաստաթղթերի համաձայն վերոնշյալ պայմանագրով նախատեսված ծառայությունները մատուցվել են պայմանագրի կատարման ժամկետի մեջ և մատուցված ծառայությունների ծավալների ավելացումը չի գերազանցում պայմանագրի ընդհանուր գնի տասը տոկոսը, ուստի առաջարկում ենք խմբագրել Նախագիծը և որպես ավելորդ դրույթ նախագծից հանել                    2-րդ կետը:	
	Չի ընդունվել:
Պայմանագիրը կնքվել է 30.05.2022թ. (ծածկագիր՝ՀՀՎԱ-ԷԱՃԾՁԲ-22/26-1), որի համաձայն (հավելվածներ N 1 և N 2) «Քայլ դեպի տուն» միջոցառման շրջանակներում նախատեսված ծառայությունների մատուցման համար սահմանվել է վերջնաժամկետ՝ 2022 թվականի օգոստոսի 20-ը (վերջին 4-րդ փուլը՝ 08.08.2022թ.-20.08.2022թ.): 1-ին, 2-րդ և 3-րդ փուլերի համար վճարումները կատարվել են յուրաքանչյուր փուլի ավարտից հետո, իսկ 4-րդ փուլի ավարտից հետո՝ 2022 թվականի օգոստոսի 20-ին վճարումը չի կատարվել, քանի որ այդ փուլի մասնակիցների ընդհանուր թիվն ավելացել է 22-ով ( 22 պատանի Ջավախքից): 
Նշված դրույթը նախագծում ներառվել է, քանի  փոփոխությունը կատարվում է պայմանագրում ծառայությունների մատուցման համար սահմանված վերջնաժամկետի ավարտից հետո:




	

	2. ՀՀ արդարադատության նախարարություն
	28.09.22թ.

	
	N /27.3/42821-2022

	        1. «Հայաստանի Հանրապետության կառավարության 2021 թվականի դեկտեմբերի 23-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» թիվ 2121-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություն կատարելու թույլտվություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վավերապայմաններն անհրաժեշտ է համապատասխանեցնել  «Նորմատիվ իրավական ակտերի մասին» օրենքի 11-րդ հոդվածի 1-ին մասի պահանջներին, մասնավորապես՝ նշել իրավական ակտի բնույթը:
       2. Նախագծի վերնագիրն անհրաժեշտ է խմբագրել՝ համապատասխանեցնելոով «Նորմատիվ իրավական ակտերի մասին» օրենքի 12-րդ հոդվածի 5-րդ մասի պահանջներին, համաձայն որոնց՝ նորմատիվ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի` սույն օրենքի սահմանված կրճատ անվանումը: «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջների համաձայն՝ ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը:
  3. Նախագծի 2-րդ կետով նախատեսվում է «Քայլ դեպի տուն» միջոցառման շրջանակներում Հայաստանի Հանրապետության վարչապետի աշխատակազմի և «ԱՌԹԱ» սահմանափակ պատասխանատվությամբ ընկերության միջև 2022 թվականի մայիսի 31-ին կնքված պետության կարիքների համար ծառայության մատուցման N ՀՀՎԱ-ԷԱՃԾՁԲ-22/26-1 պետական գնման պայմանագրում կատարել փոփոխություններ՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ ենթակետի պահանջները, սակայն Նախագծի նախաբանում բացակայում է նշված դրույթը չկիրառելու համար իրավական հիմք հանդիսացող լիազորող նորմը: Բացի այդ, հիշյալ կետում նշված պայմանագրում կատարվող փոփոխությունները Նախագծում արտացոլված չեն: Այդ առումով Նախագծի նախաբանն ու վերոհիշյալ կետն անհրաժեշտ է խմբագրել:
4. Նախագծի կետերի համարակալումը վերանայման կարիք ունի, մասնավորապես՝ 2-րդ կետը կրկնվում է:
5. Նախագծի վերջին 2-րդ կետում նշվում է պայմանագրերում կատարված փոփոխությունների, մինչդեռ Նախագծում նշվում է մեկ պայմանագրում կատարվող փոփոխության մասին:




	1. Ընդունվել է: Կատարվել է փոփոխություն:










2.Ընդունվել է: Վերնագիրը խմբագրվել է:













3. Ընդունվել է: Նախագծի նախաբանը խմբագրվել է ամբողջությամբ:













4. Ընդունվել է: Կատարվել է փոփոխություն:

5. Ընդունվել է: Նշված կետը խմբագրվել է:


	Վարչապետի աշխատակազմի իրավաբանական վարչություն
	10.10.2022թ.

	1. Ներկայացված նախագծի 2-րդ կետով նախատեսվում է թույլատրել վարչապետի աշխատակազմին (...) գնման պայմանագրում կատարել փոփոխություններ չկիրառելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ ենթակետի պահանջները: Սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմի  չկիրառելու հետ կապված կարգավորում: 

2. Նախագծի 3-րդ կետով սահմանվում է, որ պայմանագրում կատարված փոփոխությունների պայմանները տարածվում են կողմերի միջև փաստացի ծագած հարաբերությունների վրա, այսինքն նախագծով նախատեսված կարգավորումներին տալիս ենք հետադարձ ուժ: 

Այս առումով հարկ է նկատի ունենալ ՀՀ վարչապետի 02/10.39/6541-2022 հանձնարարականը, համաձայն որի՝ սույն թվականի ապրիլի 1-ից սկսած նմանատիպ նախագծերը կընթացքավորվեն և կներառվեն նախարարական կոմիտեների օրակարգերում միայն այն դեպքում, երբ հարցը ներկայացնող նախարարը (մարմնի ղեկավարը) անձամբ նախապես վարչապետի հետ կհամաձայնեցնի նախագիծը՝ ներկայացնելով նման իրավիճակի ստեղծման պատճառներն ու հիմնավորումները:

	1. Չի ընդունվել:
ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 2-րդ ենթակետի համաձայն արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: 
Արհեստական են համարվում՝ պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի տասը տոկոսը, բացառությամբ սույն կարգի 23-րդ կետի 4-րդ ենթակետով հաստատված ցանկում ներառված գնումների: Պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում: 
Հետևաբար տվյալ դեպքում այդ նորմը չկիրառելու պահանջը հիմնավոր է: 
Բացի այդ նույնաբնույթ այլ նորմատիվ իրավական ակտերում իրավական նորմի չկիրառելու ձևակերպումը ընդունված ձևաչափ է:
2. Նշված դրույթը նախագծում ներառվել է, քանի  փոփոխությունը կատարվում է պայմանագրում ծառայությունների մատուցման համար սահմանված վերջնաժամկետի ավարտից հետո:

Նախագիծը գլխավոր հանձնակատարն անձամբ նախապես համաձայնեցրել է վարչապետի, ինչպես նաև վարչապետի աշխատակազմի ղեկավարի հետ, ներկայացնելով նման իրավիճակի ստեղծման պատճառներն ու հիմնավորումները:

	Ֆինանսատնտեսական նախարարական կոմիտեի նիստ
	17.10.2022թ.

	ֆինանսների նախարարության առաջարկությունը
	

	Որպես ավելորդ դրույթ նախագծից հանել 2-րդ կետը: 
Կնքված գնման պայմանագրի շրջանակներում կնքվելիք համաձայնագրով նախատեսել, որ ավելացող ծավալի մասով պահանջները տարածվում են օգոստոսի 20-ից հետո կողմերի միջև ծագած հարաբերությունների վրա:
Նախագծին կից ներկայացնել գնումների պլանի փոփոխություն:
	Քննարկվել և ընդունվել են: 

